COMPETENCE BASED ASSESSMENT

GREDI 7

KISWAHILI

MWISHO WA MUHULA2 2024

JINA:_________________________________________________________________________________ SAINI:_______________

NAMBA YA MTIHANI: _____________________________________________________________TAREHE________________________________

	CHINI YA
	ALAMA 50

	ALAMA YA MWANAFUNZI
	

	ASILIMIA %
	


YA MTAHINI PEKEE

	ALAMA
	MATARAJIO
	WEKA ALAMA

	80-100
	KUZIDISHA MATARAJIO
	

	60-79
	KUFIKISHA MATARAJIO
	

	40-59
	KUKARIBIA MATARAJIO
	

	CHINI YA 40
	CHINI YA MATARAJIO
	


Instructions to Learners.

                 Answer all the Questions.

Soma mazungumzo yafuatayo kisha ujibu maswali 1 - 4 (ALAMA 45)
 Mwalimu: Hamjambo wanafunzi?

Wanafunzi: (Wakisimama) Hatujambo mwalimu.

Mwalimu: (Akitabasamu). Leo nina furaha tele kwa kuwa tutajifunza kuhusu namna ya kutumia kamusi kutambua maana, tahajia, ngeli na aina za maneno.

Cheupe: Asante mwalimu, Baada ya kujifunza, hatutakuwa na shida inayohusu matumizi ya kamusi tena.

Mwalimu: Cheupe umesema ukweli.

Cheusi: Mwalimu. unaposema aina za maneno, una maana gani?
MwaIimu: Aina za maneno ni makundi mbalimbali ya maneno ya Kiswahili. Mifano ya aina za maneno ni kama vile nomino, vitenzi, vivumishi. vielezi, viwakilishi na viunganishi.

Chapaa: Mwalimu nina hamu kuu ya kujua.TafadhaIi tufafanulie.

Mwalimu: Hebu kila mmoja atazame kamusini neno 'mwavuli'. Cheupe tusomee.

Cheupe: (Akisimama) fimbo yenye kitambaa chenye umbo la duara kilichoshikiliwa na njiti za chuma aghalabu zinazoweza kukunjwa na kukunjuliwa na hutumika kujikinga dhidi ya jua au mvua.

Mwalimu: (Mwalimu anaonyesha ubaoni kwa projekta). Ukitazama maelezo yaliyo ubaoni utaona tumeonyeshwa mwendelezo na utamkaji wa neno /mwa'vuli/. Isitoshe neno mwavuli ni -nm' yaani nomino. Aidha , wingi wa mwavuli ni miavuli na hupatikana katika ngeli ya /U - I/.

Somi: Asante mwalimu, nimeelewa barabara.

Mwalimu: Hewala! Hata hivyo, kunayo maneno ambayo hupatikana katika ngeli zaidi ya moja. Mfano ukitazama neno 'Choo' kamusini, utagundua kuwa ni kitenzi na vilevile. nomino.

Cheusi: Asante mwalimu, sasa tunaweza kushirikiana kufanya mazoezi zaidi ili tuimarike.

Mwalimu: (Akitabasamu). Kweli kabisa. (Anaondoka).

(1). Taja neno moja la adabu lililotajwa katika mazungumzo.(Alama 1)
_______________________________________________________________________________.
(2). Andika aina moja la maneno lililotajwa na mwalimu. (Alama 1)
_______________________________________________________________________________.
(3). Ni nani alisoma maana ya neno kwenye kamusi'?(Alama 1 )
________________________________________________________________________________.
(4). Ukitafuta neno kamusini, unapata maelezo mengi. Andika mojawapo ya maelezo ya neno hilo. (Alama 1)
____________________________________________________________________________________.
(5). Neno 'Mwavuli' linapatikana katika ngeli ya (Alama 1)

______________________________________________________________________________________.

Soma kifungu hiki kisha ujibu maswali 6 - 9. Alasiri moja, askari kanzu walikuwa wakitembea kijijini. Walipokuwa wakipita kando ya kichaka walimwona Kanzola. Alikuwa akivuta bhangi. Alipowaona maafisa wa polisi-alitimua mbio lakini askari walimtia mbaroni. Alifungwa pingu mikononi na kupelekwa katika kituo cha polisi. Katika kituo cha polisi aliwekwa rumande. Siku iliyofuata, alipelekwa mahakamani. Askari waliogopa asitoroke . Kwa hivyo, aliposimama katika kizimba walimfunga pingu.

Kesi iliposikilizwa, Kanzola alihukumiwa kifungo cha miaka saba katika jela. Hakimu alimwambia kuwa alikuwa na nafasİ ya kukata rufaa kabla ya wiki mbili kuisha. Kanzola aliangua kilio. Alilia sana. Lakini kilio si dawa. Hakuamini kuwa amekuwa mfungwa. Aliogopa kukaa katika seli za gerezani.

(6). Kanzola alikuwa na kosa gani'? (Alama 1)
___________________________________________________________________________________.
(7). Ni nani aliyemkamata Kanzola? (Alama 1)
__________________________________________________________________________________.
(8). Chagua mpangilio unaofaa mtu akitiwa mbaroni. (Alama 1 )

a. Kutiwa mbaroni - rumande - mahakamani - kukata rufaa - gerezani.

b. Gerezani - kukata rufaa - rumande- kutiwa mbaroni.

c. Kutiwa mbaroni - rumande - mahakamani - kutaka rufaa-jela-

(9). Mtu anayehukumu watu mahakamani huitwa? (Alama 1)

_________________________________________________________________________________.
Soma jedwali ifuatayo kisha ujibu maswali 10 hadi la 12. 

Familia ya ibrahim huwa na ratiba ya chakula kila siku.

(10). Taja siku mbiIi familia ya Ibrahim ilikula wali na nyama.(Alama 2).
_______________________________________________________________________________.
(11). Ni siku gani walikula aina moja tu ya chakula? (Alama 2)
_______________________________________________________________________________.
(12). Ni mara ngapi walikuIa wali? (Alama 1)
_______________________________________________________________________________.
Soma Kifungu kifuatacho kisha ujibu maswali 13 hadi la 15.
Maji ni baadhi ya vitu muhimu sana maishani mwa binadamu yeyote hapa duniani. ukweli ni kuwa, maisha hayawezekani bila maji. Chambilecho wahenga maji ni uhai.

Maji humfaa binadamu kwa kunywa. Kila mtu huhitaji kunywa maji ili aendelee kuishi. Wataalamu wa afya hupendekeza binadamu angalabu anywe glasi nne za maji kila siku. Maji husaidia pakubwa katika afya ya binadamu kwa sababu bila, husababisha madhara mengi ukiwemo uhaba wa damu mwilini.

Si hayo tu, Maji hutumiwa kuoga na kufua. Hebu fikiria ulimwengu bila maji? Watu wangekuwa wachafu. Wangenuka kama beberu.

Je, wajua kuwa maji huchangia sana katika kilimo? Je, upo mmea wowote unaweza kukua bila maji? Maji ya mvua, mito, maziwa, Visima na hata bahari hunyunyishwa mashambani. Mbali na hayo, maji hutumika uzalishaji wa nguvu za umeme. Mito mikubwa yenye mianguko mikubwa hutumiwa kuzalisha nguvu za umeme. Aidha maji hutumika katika micheza kama vile kuoglea, mashindano ya uvuvi, mashua na upigaji mbizi. Michezo hii huvutia watalii katika taifa la kenya. Usisahau kuwa maji hutumika kwa upishi. Mapishi kama kuchemsha na kukaanga.

Usafiri pia njia nyingine ambayo maji huwafaidi binadamu. Meli na vyombo vingine vya majini. Bahari, maziwa na mito mingi hutumiwa kusafirisha vitu na watu. Isitoshe, Maji hutumika katika shuguli za dharura kama vile kuzima moto. Si hayo tu. maji hutumika kupunguza joto katika mitambo.

Mwisho maji hutumika kama dawa. Yapo baadhi ya magonjwa ambayo dawa yake ni maji. Dawa nyingi hutumiwa pamoja na maji.

Ukweli ni kuwa faida za maji ni nyngi sana.

(13). Taja faida tano zilizotajwa katika kifungu hiki. (Alama 5)
a) _______________________________________________________________________.

b) _______________________________________________________________________.

c) _______________________________________________________________________.

d) ________________________________________________________________________.

e) ________________________________________________________________________.
(14). Ni shida gani inayoweza kumpata mtu ikiwa hatakunywa maji kwa wingi? (Alama 1)
a) ____________________________________________________________.
(15). Kichwa kinachofaa kifungu hiki ni? (Alama 1 )
__________________________________________________________________________________.
Soma kifungu kifuatacho. Kina nafasi 16 mpaka 20. Chagua jibu sahihi.
Kijiji 16___________________ (ya, cha)Mambogiza kilikuwa cha ajabu 17____________________ (zaidi ya, zaidi na) mno. Kijijini 18__________________ (penyewe, kwenyewe)hapakuwa na 19________________________ (yoyote, yeyote) ambaye alikwenda shule akafuzu chochote. Vljana 20____________________ (vingi, wengi) waliacha masomo katika madarasa ya chini.

Kutoka swali 21 hadi la 30 chagua jibu sahihi.
21. Sema 'kweli au 'la'  (alama 2)

a.  Kikomo hutumiwa mwisho wa sentensi.____________________________.
b. Alama ya kiulizi hutumiwa kuonyesha mshangao. (alama 1)__________________.
22. Shule, dawali, kitabu na mtoto ni mifano ya nomino gani? ( Alama 1)

__________________________________________________.
23. Taja aina mbili za fasihi. (alama 2)

a. ___________________________________________________.

b. ___________________________________________________.
24. Nyimbo ambazo mtoto huimba ili alale aache kulia huitwaje?

a. ________________________________________________________________
25. Badilisha sentensi hizi ziwe katika nyakati zilizo kwenye mabano. (alama 2)

a. Wanafunzi walisoma kuhusu utunzaji wa misitu. (Wakati uliopo).
__________________________________________________________________________________.
b. Mwanariadha anashiriki katika mashindano ya riadha . (Wakati ujao)
___________________________________________________________________________________.
26. Ambatanisha maagano na mąiibu yako katika jedwali hili. (alama 4)

27. Tambua vivumishi hivi: (alama 4)

a. Huyu, yule, hicho, hili, wale.__________________________________________________.
b. Changu, kwao, wetu, vyenu.________________________________________________.
c. Nzuri, ndefu, kubwa, njema.m______________________________________________.
d. Yeyote, wengine, chenyewe. _______________________________________________.
28. Beba mizigo __________________________________ (hizi, hii) yote. (alama 1)

29. Mafuta _________________________________ (ambao, ambayo, ambazo) yamenunuliwa ni mazuri.(alama 1)

30. Anayetunga na kuimba mashairi anaitwa __________________________ (manju, malenga) (alama 1)

INSHA
Andika insha ya kuendeleza ikianzia hivi:

Siku Hiyo, tulifika shuleni mapema kuliko kawaida..................................................
majibu
(1). Hamjambo, Asante, Hewaja

(2). Nomino, Vivumishi, Vielezi, viunganishi, Vitenzi

(3). Cheupe

(4). Ngeli, matamshi, wingi, aina ya neno

(5). U-I

(6). Alikuwa akivuta bhangi

(7). Maafisa wa polisi

(8). C

(9). Hakimu

(10).
i. Jumatatu Ijumaa/Jumanne
(11). Alhamisi

(12). Tano

(13).
Kunywa
Kuoga na kufua
Kilimo
Uzalishaji wa nguvu za umeme
Upishi
(14). Uhaba wa damu mwilini

(15). faida za maji

(16). Cha

(17). Zaidi ya

(18). penyewe

(19). yeyote

(20). Wengi

i. Kweli

La
Kawaida

i. Simulizi

Andishi
Bembeleza

i. Wanafunzi wanasoma kuhusu utunzaji wa misitu.

Mwanariadha atashiriki katika mashindano ya riadha.

11.

i. Viashiria/vionyeshi

Vimilikishi
Sifa
Vya pekee
Hii

Ambayo

Malenga

